

ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ԿԱՊԱԼԱՌՈՒՆԵՐԻՆ ՎՃԱՐՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ 2025թ.-ի պետական բյուջեով ՀՀ ԿԳՄՍ նախարարությանը կապիտալ ծրագրերի իրականացման համար հատկացված միջոցներից կատարել վերաբաշխում 97,126․9 հազար դրամի չափով (բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով՝ 40,827.4 հազար դրամ և «Շենքերի և շինությունների կապիտալ վերանորոգում» հոդվածով՝ 56,299.5 հազար դրամ): Նախագծի նպատակն է ֆինանսական միջոցներ հատկացնել ՀՀ քաղաքաշինության կոմիտեին՝ 2024թ-ին ավարտված շինարարական օբյեկտներում կապալառուների կողմից կատարված աշխատանքների դիմաց վճարելու համար։
Նշյալ նպատակով վերաբաշխվում են ՀՀ 2025թ․–ի պետական բյուջեի 1163 ծրագրի 12001 միջոցառման շրջանակներում Արթուր Ալեքսանյանի անվան նոր սպորտային համալիրի կառուցման համար նախատեսված գումարի մի մասը (աշխատանքների ընթացքում առաջացել է նախագծային փոփոխությունների անհրաժեշտություն, ինչի պատճառով աշխատանքների տեմպը դանդաղել է, գործող պայմանագրով նախատեսվում է ավարտել 2026թ–ին, սակայն հաշվի առնելով նշված խնդիրները՝ ժամկետը հնարավոր է երկարաձգվի), միաժամանակ կատարվում է միջեռամսյակային վերաբաշխում այլ օբյեկտների հաշվին։



Ընթացիկ իրավիճակը և խնդիրները.
ՀՀ քաղաքաշինության կոմիտեի պատվիրատվությամբ իրականացվող կապիտալ ծրագրերի շրջանակներում 2024թ-ին ամբողջությամբ ավարտվել են աշխատանքները մի շարք օբյեկտներում։ Ավարտված օբյեկտները հանձնվել են շահագործման ՀՀ կառավարության 19.03.2015թ-ի N 596-Ն որոշմամբ հաստատված կարգին համապատասխան՝ հանձնաժողովի կողմից ստորագրված ավարտական ակտի հիման վրա։ Թվով 6 կրթական օբյեկտի համար, պայմանավորված օբյեկտները նոր ուսումնական տարվան ընդառաջ շահագործման հանձնելու հրատապությամբ, ավարտական ակտը հանելուն զուգահեռ կապալառուների կողմից իրականացվել են որոշակի շտկման աշխատանքներ՝ պատվիրատուի հանձնարարությամբ։ Այդ աշխատանքների համար վերջիններիս կողմից ներկայացվել են վերջնական ծավալների ճշգրտման արդյունքում համադրումների ակտեր և փաստացի իրականացրած աշխատանքների կատարողական ակտերը, որոնք սակայն պատվիրատուի կողմից, պայմանավորված ավարատական ակտի առկայությամբ, չեն վճարվել (համադրման ակտերը, կատարողական ակտերը և ՀՀ քաղաքաշինության կոմիտեի եզրակացությունները կցված են https://we.tl/t-rXXeriAiAI հղմամբ)։ Նշվածը վերաբերում է հետևյալ օբյեկտներին և վճարումներին․
	ՕԲՅԵԿՏԻ ԱՆՎԱՆՈՒՄԸ
	ՊԱՅՄԱՆԱԳՐԻ ԳԻՆԸ՝ ԿՆՔՎԱԾ ՀԱՄԱՁԱՅՆԱԳՐԵՐՈՎ, ՀՀ ԴՐԱՄ
	ԿԱՊԱԼԱՌՈՒԻ ԿՈՂՄԻՑ ՆԵՐԿԱՅԱՑՐԱԾ ՀԱՄԱԴՐՄԱՆ ԱԿՏԻ ԱՐԴՅՈՒՆՔՈՒՄ ՊԱՅՄԱՆԱԳՐԻ ԳՆԻ ՓՈՓՈԽՈՒԹՅՈՒՆԸ, ՀՀ ԴՐԱՄ
	ՊԱՅՄԱՆԱԳՐԻ ԳԻՆԸ՝ ՆԵՐԱՌՅԱԼ ՆԵՐԱԿԱՅԱՑՐԱԾ ՀԱՄԱԴՐՈՒՄԸ, ՀՀ ԴՐԱՄ
	ԿԱՊԱԼԱՌՈՒԻՆ ՓԱՍՏԱՑԻ ՎՃԱՐՎԱԾ ԳՈՒՄԱՐԸ ԱՌ 31.12.2024թ․, ՀՀ ԴՐԱՄ
	ՊԱՅՄԱՆԱԳՐԻ (ԿՆՔՎԱԾ ՀԱՄԱՁԱՅՆԱԳՐԵՐՈՎ ԵՎ ՉՆԵՐԱՌՎԱԾ ՀԱՄԱԴՐՈՒՄՆԵՐՈՎ) ՄՆԱՑՈՐԴԸ, ՀՀ ԴՐԱՄ
	 ԿԱՊԱԼԱՌՈՒԻ ԿՈՂՄԻՑ ՆԵՐԿԱՅԱՑՎԱԾ, ՍԱԿԱՅՆ ՉՎՃԱՐՎԱԾ ԿԱՏԱՐՈՂԱԿԱՆ ԱԿՏ(ԵՐ)Ը, ՀՀ ԴՐԱՄ 

	Արմավիրի մարզի Արևիկ համայնքում «Մոդուլային» տիպի 144 տեղ հզորությամբ մսուր-մանկապարտեզի կառուցում
	   472,250,916.0
	       7,153,401.0 
	   479,404,317.0
	   443,719,746.0
	    35,684,571.0
	    35,684,571.0

	Արմավիրի մարզի Փշատավանի միջնակարգ դպրոցի մարզադահլիճի վերակառուցում
	  202,487,390.0
	      5,167,702.0 
	  207,655,092.0
	   189,325,821.0
	     18,329,271.0
	    16,090,243.0 

	Արմավիրի մարզի Արմավիրի N8 հիմնական դպրոցի մարզադահլիճի վերակառուցում
	  277,209,260.0
	     (7,493,155.0)
	   269,716,105.0
	    251,842,471.0 
	     17,873,634.0
	     17,873,634.0 

	Արագածոտնի մարզի «Թալինի ավագ դպրոց մարզադահլիճի կառուցում
	   181,054,740.0
	     3,023,570.0
	   184,078,310.0
	   178,935,563.2
	       5,142,746.8 
	       5,142,745.0

	Երևանի հ․ 136 հիմնական դպրոցի ՊՈԱԿ-ի մարզադահլիճի վերակառուցում
	    96,098,931.6 
	        (685,199.0)
	     95,413,732.6 
	    85,457,400.0 
	      9,956,332.6
	      6,098,574.0 

	Վայոց Ձորի մարզի «Շատինի միջնակարգ դպրոց ՊՈԱԿ-ի մարզադահլիճի վերակառուցում
	 230,895,040.0
	                        -   
	 230,895,040.0
	 209,980,033.0
	    20,915,007.0
	    16,236,848.0

	ԸՆԴԱՄԵՆԸ
	 
	 
	 
	 
	  107,901,562.4
	    97,126,615.0



Համադրումների արդյունքում պայմանագրերում նախատեսվող փոփոխությունները չեն գերազանցում ՀՀ կառավարության 04.05.2017թ–ի N 526-Ն որոշմամբ հաստատված կարգի 56–րդ կետի 2–րդ և 3-րդ ենթակետերով ամրագրված սահմանաչափերը, մասնավորապես՝
· Արևիկի մանկապարտեզի  մասով ծավալների ավելացումը կազմում է 1.5%,
· Փշատավանի դպրոցի մասով ծավալների ավելացումը կազմում է 2.9%,
· Թալինի դպրոցի մասով ծավալների ավելացումը կազմում է 8.9%։
[bookmark: _GoBack]
Հաշվի առնելով, որ առկա են կապալառուների կողմից փաստացի կատարած, սակայն չվճարված աշխատանքներ և այն հանգամանքը, որ փաստաթղթավորման համաձայն պայմանագրային հարաբերություններն ավարտված են՝ Նախագծի 2-րդ կետով նախատեսվում են որոշակի կարգավորումներ՝ համադրումները պայմանագրերում ներառելու և կատարողկան ակտերը վճարելու նպատակով։
 
Կարգավորման նպատակը և բնույթը.
Որոշման նախագծի ընդունմամբ ֆինանսական միջոցներ կհատկացվեն ՀՀ քաղաքաշինության կոմիտեին՝ 2024թ-ին ավարտված շինարարական օբյեկտներում կապալառուների կողմից կատարված աշխատանքների դիմաց վճարելու համար:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 

 Իրավական ակտի կիրարկման դեպքում ակնկալվող արդյունքը. 
Որոշման նախագծի ընդունման արդյունքում կկատարվեն ՀՀ կառավարության, ի դեմս ՀՀ քաղաքաշինության կոմիտեի՝ 6 օբյեկտի կապալառուի նկատամամբ պայմանագրային պարտավորությունները։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ կատարելու մասին, ինչպես նաև կապալառուներին վճարումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 3-րդ կետի 3.6-րդ ենթակետից՝ «Ցանկում ընդգրկված մանկապարտեզներում շինարարական աշխատանքների իրականացում ․․․».
· 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...»։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:




